
tíðindi

høvuðsnavnið á kvøldinum, 
Bon Jovi, kemur á pallin.

- Eg fari at spæla teir 
lívligu sangirnar, so vit 
kunnu taka Parkina við 
storm, sigur Jens Marni.

- Nú byrja so tær prakt
isku fyrireikingarnar. Eg 
skal manna bólkin, sum skal 
spæla saman við mær, og vit 
skulu venja sangirnar. Eg 
rokni við, tað verða bæði før

oyskir tónleikarar og onkur 
danskur tónleikari í bólki
num. 

Jens Marni heldur, at 
framførslan í Parkini kann 
verða ein gyltur møguleiki 
hjá honum at koma víðari.

- Hetta er ein stórur kjans
ur at fáa, og hann kann eisini 
føra til okkurt meira. Eg ætli 
mær í øllum førum at geva 
eina so góða framførslu, sum 

yvirhøvur gjørligt, og so fáa 
vit at síggja, hvat tað kann 
blíva til eftir tað, sigur Jens 
Marni.

Hann stúrir ikki fyri at 
fara á pall í Parkini framman
fyri ein risastórari mann
fjøld.

- Nei, tað stúri eg ikki fyri. 
Eg ælti mær at njóta tað og 
fáa tað besta burturúr.

Blaðstjórin á Ekstrablað
num fegnast um, at før
oyski rocksangarin Jens 
Marni Hansen fekk møgu
leikan at hita upp fyri Bon 
Jovi í Parkini.

Ekstrablaðið skipaði 
í samstarvi við Bon Jovi, 
Live Nation og FM 100 fyri 
kappingina um at gerast 
upphitingarbólkur hjá Bon 

Jovi í Keypmannahavn.
60 bólkar sendu tilfar 

inn til kappingina, og 
endin var, at Jens Marni 
Hansen varð valdur til 
uppgávuna.

Poul Madsen er blað
stjóri á Ekstrablaðnum, 
og hann hevur á einari av 
sínum Føroyaferðum hoyrt 
Jens Marna spæla live.

- Hetta er stórt fyri 
Jens Marna, og eg gleði 
meg sjálvasagt til at hoyra 
hann í Parkini, sigur Poul 
Madsen.

- Jens Marni er proto
typan upp á ein veruligan 
rocktónleikara. Hann hev
ur stíl og tað heilt rætta 
ljóðið, heldur Poul Madsen.

- Jens Marni 
er ein rættur 
rocktónleikari

Eg ætli mær at njóta framførsluna

Góðu tíðindini vórðu feiðrað við sjampanju

Evi Tausen, sum Jens Marni spælir nógv saman við í løtuni, ynskti honum tillukku

Tikin á bóli
Jens Marni Hansen var 
av álvara tikin á bóli í 
studionum hjá Rás2 í 
Klaksvík.
Hann varð boðsendur at 
koma til Klaksvíkar at gera 
eitt prát í sendingini og 
eisini spæla til eitt tiltak, 
sum Rás2 hevði á middegi.
Men hetta tiltak var ikki 
til, og tá ið Jens Marni 
var komin í gongd við 
samrøðuna í studionum, 
brast hurðin upp, og so 
fekk hann boðini um, at 
hann skuldi hita upp fyri 
Bon Jovi í Parkini.
Jens Marni var mest 
sum málleysur, men 
hann fekk orðið fyri seg 
aftur og staðfesti bara, 
at samstundis sum tað 
kendist óveruligt, var tað 
fantastiskt at verða valdur 
til uppgávuna. 


